
KATA-KATA ALUAN
MENTERI PENDIDIKAN

Assalamualaikum Warahmatullahi Wabarakatuh
dan Salam Sejahtera.

Bismillahhirrahmanirrahim,

Saya memanjatkan kesyukuran ke hadrat Allah
SWT kerana dengan izinNya maka terhasillah
buku Prosedur Operasi Standard (SOP) Program
Penglibatan Pelajar IPT Ke Luar Negara ini.

Sesungguhnya SOP ini adalah sesuatu yang
dihasilkan bertepatan pada masanya memandangkan jumlah penglibatan pelajar
IPT ke luar negara sama ada bagi memenuhi keperluan akademik mahupun bukan
akademik amat tinggi ketika ini.

Di kesempatan ini, saya ingin merakamkan ucapan setinggi-tinggi penghargaan
kepada semua pihak yang telah bertungkus-lumus dalam penghasilan SOP ini iaitu
Jabatan Pendidikan Tinggi (JPT), Bahagian Pembangunan Mahasiswa (BMH),
Bahagian Education Malaysia (BEM), Pusat Hubungan dan Jaringan Industri
Universiti Putra Malaysia (CiIRNeT UPM), para penulis dan penyemak serta semua
pihak yang terlibat secara langsung dan tidak langsung.

Sesungguhnya, pelajar IPT yang mengikuti program ke luar negara merupakan
duta kecil Malaysia yang mampu mencerminkan imej negara melalui nilai-nilai
manusiawi (humanity) iaitu kasih-sayang (love), kebahagiaan (happiness) dan
hormat-menghormati (mutual respect). Program penglibatan pelajar ke luar negara
ini dapat memberi pendedahan secukupnya dan membentuk sahsiah pelajar yang
matang dari semua aspek kehidupan.

Sehubungan itu, besarlah harapan saya agar penghasilan buku SOP ini dapat
menjadi rujukan utama dalam membantu pihak IPT merancang program penglibatan
pelajar ke luar negara secara sistematik dan mematuhi standard yang telah
ditetapkan.

Syabas diucapkan!

“Pendidikan Adalah Kegembiraan, Kasih Sayang
dan Saling Hormat-Menghormati”

YB DR. MASZLEE MALIK
Menteri Pendidikan Malaysia






KATA-KATA ALUAN
KETUA PENGARAH
PENDIDIKAN TINGGI

Assalamualaikum Warahmatullahi Wabarakatuh dan
Salam Sejahtera.

Segala pujian dan syukur dipanjatkan ke hadrat
llahi kerana dengan berkat dan limpah kurniaNya
penghasilan buku Prosedur Operasi Standard (SOP)
Program Penglibatan Pelajar IPT Ke Luar Negara ini
dapat direalisasikan dengan jayanya.

Penghasilan buku SOP ini merupakan satu daya usaha
yang baik dalam memastikan kelancaran program ke
luar negara yang melibatkan pelajar IPT. Justeru itu, buku ini akan memberi satu
rujukan kepada pengurusan dan pengendalian yang lebih cekap dan tepat bagi
proses sebelum, semasa dan selepas program penglibatan pelajar ke luar negara
tersebut. Saya amat berharap agar penghasilan SOP ini dapat membantu pihak IPT
dalam mengurus dan mengendalikan pelbagai program yang melibatkan pelajar ke
luar negara.

Di kesempatan ini, saya ingin merakamkan ucapan tahniah dan terima kasih kepada
semua pihak yang telah terlibat di atas hasil usaha yang gigih dalam menghasilkan
SOP ini. Diharapkan agar usaha murni ini dapat dijadikan sebagai satu rujukan
yang diguna pakai oleh semua pihak IPT dalam menguruskan program penglibatan
pelajar ke luar negara pada masa akan datang.

Sekian, terima kasih.

DATIN PADUKA IR. DR. SITIHAMISAH TAPSIR
Ketua Pengarah Pendidikan Tinggi

Jabatan Pendidikan Tinggi

Kementerian Pendidikan Malaysia

